
Kashisthitam Karkotakakshetrakathanakam

ಕಾಶೀಸ್ಥಿತಂ ಕಾರ್ಕೋಟಕಕ್ಷೇತ್ರಕಥಾನಕಂ

- ಶಿವಪಾರ್ವತೀಸಂವಾದೇ -

ಕಾರ್ಕೋಟಕಶ್ಚಕಾರಾತ್ರ ತಪೋ ಘೋರತರಂ ಮುದಾ .

ಸಹಸ್ರಯುಗಪರ್ಯಂತಂ ಕಾಶ್ಯಾಂ ಪಂಚಾಗ್ನಿಮಧ್ಯಗಃ .. 437..
ತತ್ರ ಕಾರ್ಕೋಟಕಾಖ್ಯಂ ಚ ಲಿಂಗಂ ಸಂಸ್ಥಾಪಯನ್ಮುದಾ .

ತಲ್ಲಿಂಗಸ್ಯ ಪುರೋಭಾಗೇ ಕುಂಡಮೇಕಂ ಸಸರ್ಜ ಚ .. 438..

ಯದಾ ಘೋರಂ ತಪಸ್ತಪ್ತಂ ತೇನ ತಲ್ಲಿಂಗಸನ್ನಿಧೌ .

ತದಾ ತಲ್ಲಿಂಗತಃ ಶಂಭುರಾವಿರಾಸಮಹಂ ಶುಭೇ .. 439..

ತತಃ ಸಂವೀಕ್ಷ್ಯ ಮಾಂ ನಾಗಃ ಪ್ರಣಿಪತ್ಯ ಪುನಃ ಪುನಃ .
ಕೃತ್ವಾ ಪೂಜಾಂ ಯಥಾಶಾಸ್ತ್ರಂ ಚಕಾರ ಸ್ತೋತ್ರಮಾದರಾತ್ .. 440..

ತತಸ್ತೇನೈವ ನಾಗೇನಯಾಚಿತೌ ಚ ವರೋತ್ತಮೌ .

ಏಕೋ ಮಹೇಶ್ವರೇ ಭಕ್ತಿರ್ದೃಢಾಸ್ತ್ವಿತಿ ವರಃ ಪರಃ .. 441..
ಅನ್ಯೋ ನಭಃಶುಕ್ಲಪಕ್ಷೇ ಪಂಚಮ್ಯಾಂ ಯೇ ಜನಾ ಮುದಾ .

ಸ್ನಾನಂ ಕುರ್ವಂತ್ಯತ್ರ ಕುಂಡೇ ತೇಷಾಂ ರೋಗಾದಿ ಮಾಸ್ತ್ವಿತಿ .. 442..

ತತೋ ದತ್ತಂ ಮಯಾ ತಸ್ಮೈ ವರದ್ವಯಮನುತ್ತಮಂ .

ತತಃ ಪರಮಭೂತ್ಪ್ರೀತ್ಯಾ ತಪ್ತಂ ಘೋರತರಂ ತಪಃ .. 443..
ವಿಷದೋಷಾದಿ ಶಾಂತ್ಯರ್ಥಂ ತದ್ದಿನೇ ಸರ್ವಥಾ ಜನೈಃ .
ಸ್ನಾನಂ ಕಾರ್ಯಂ ಪ್ರಯತ್ನೇನ ಶ್ರಾದ್ಧಂ ಚ ವಿಧಿಪೂರ್ವಕಂ .. 444..

ಕಾರ್ಕೋಟಕುಂಡನಿಕಟೇ ಸಂತಿ ಶೈವಾಃ ಸಹಸ್ರಶಃ .
ತೈರಪಿ ಸ್ವಸ್ವನಾಮ್ನೈವ ಲಿಂಗಾನಿ ಸ್ಥಾಪಿತಾನಿ ಚ .. 445..

ಕಾರ್ಕೋಟಕಸ್ತಪಸ್ತ್ಯಕ್ತ್ವಾ ಶೈವೈಃ ಸಹ ಕದಾಚನ .

ಸ್ನಾನಾರ್ಥಂ ಶಿವಗಂಗಾಯಾಂ ಗತಃ ಶಿವಪರಾಯಣಃ .. 446..
ತತ್ರ ಸ್ನಾತ್ವಾ ಯಥಾಶಾಸ್ತ್ರಮಾಗ್ನೀಧ್ರೇಶ್ವರಮವ್ಯಯಂ .

ಸಾದರಂ ಪೂಜಯಾಮಾಸ ಸ ಶೈವಃ ಶಿವತತ್ಪರಃ .. 447..
ತತಃ ಪಂಚಾಗ್ನಿಮಧ್ಯಸ್ಥಮೂರ್ಧ್ವಬಾಹುಂ ಜಿತೇಂದ್ರಿಯಂ .

ಜಟಾಭಸಿತವೀತಾಂಗಂ ದದರ್ಶ ಸ ಜನಾರ್ದನಂ .. 448..

ದೃಷ್ಟ್ವಾ ಪ್ರಣಮ್ಯ ಬಹುಧಾ ಕೃತಾಂಜಲಿಪುಟಸ್ತತಃ .

ಕಾಶೀಸ್ಥಿತಂ ಕಾರ್ಕೋಟಕಕ್ಷೇತ್ರಕಥಾನಕಂ

ಉವಾಚ ವಚನಂ ಚಾರು ಶಿವಭಕ್ತಿಹಿತಾವಹಂ .. 449..

ಕಿನ್ನಾಮ ಸರ್ವದಾ ಸರ್ವೈರ್ಜಪನೀಯಂ ಪ್ರಯತ್ನತಃ .
ಕುತ್ರಸ್ಥಾತವ್ಯಮನಿಶಂ ಕಥಂ ಧ್ಯೇಯೋ ಮಹೇಶ್ವರಃ .. 450..
ಕಾಶ್ಮೀರಾದೀನಿ ಲಿಂಗಾನಿ ಸಂತಿ ನಾನಾವಿಧಾನಿ ಚ .

ತೇಷು ಶ್ರೇಷ್ಠತರಂ ಲಿಂಗಂ ಕಿಮಿಷ್ಟಫಲದಾಯಕಂ .. 451..

ಕುತ್ರ ವಾ ದೇವದೇವಸ್ಯ ಮಹಾದೇವಸ್ಯ ಸನ್ನಿಧಿಃ .
ಕೇನ ರೂಪೇಣ ಕರ್ತವ್ಯಂ ಶಿವಲಿಂಗಸ್ಯ ಪೂಜನಂ .. 452..

ಇದಂ ಸರ್ವಂ ವಿಶೇಷೇಣ ನಿಶ್ಚಿತ್ಯ ವದ ಸಾದರಂ .

ಕೃಪಯಾ ಶಿವಭಕ್ತಾನಾಂ ಹಿತಾಯ ಶಿವಪೂಜಕಃ .. 453..
ವಿಷ್ಣುರುವಾಚ -

ಕಾರ್ಕೋಟಕ ತ್ವಯಾ ಪೃಷ್ಟಂ ಸಮ್ಯಗೇವಯಥೋಚಿತಂ .

ಯಥಾಶಾಸ್ತ್ರಂ ಯಥಾಜ್ಞಾನಂಯಥಾ ವಕ್ಷ್ಯೇ ಶೃಣು ಪ್ರಿಯ .. 454..

ವೇದೋಪಗೀತೋ ಬಹುಧಾ ಯಶ್ಚ ಶೈವಃ ಷಡಕ್ಷರಃ .
ಸ ಏವ ಸರ್ವಥಾ ಜಪ್ಯಃ ಶಿವಮಂತ್ರೋ ಮುಮುಕ್ಷುಭಿಃ .. 455..
ಶಿವಮಂತ್ರಜಪಾಸಕ್ತಾ ಮುಕ್ತಾಃ ಪೂರ್ವಂ ಮುನೀಶ್ವರಾಃ .
ನ ಶೈವಮಂತ್ರಾದಪರೋ ಮಂತ್ರೋ ಮುಕ್ತಿಪ್ರದಾಯಕಃ .. 456..
ಶೈವಂ ಮಂತ್ರಂ ವಿಹಾಯಾನ್ಯಂ ಮಂತ್ರಂ ಯಃ ಸಮುಪಾಸತೇ (?) .

ಸ ಮಣಿಂ ಕರಗಂ ತ್ಯಕ್ತ್ವಾ ಕಾಚಾರ್ಥಂಯತತೇ ಧ್ರುವಂ .. 457..

ಪ್ರಭಾವಃ ಶೈವಮಂತ್ರಾಣಾಂ ಜ್ಞಾಯತೇ ನ ಮಯಾ ಧ್ರುವಂ .

ತತ್ತ್ವಂ ತು ಶಿವಮಂತ್ರಾಣಾಂ ಜಾನಾತಿ ಶಿವ ಏವ ಹಿ .. 458..

.. ಇತಿ ಶಿವರಹಸ್ಯಾಂತರ್ಗತೇ ಕಾಶೀಸ್ಥಿತಂ ಕಾರ್ಕೋಟಕಕ್ಷೇತ್ರಕಥಾನಕಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 11 . 445-458..

- .. shrIshivarahasyam . ugrAkhyaH saptamAMshaH . adhyAyaH 11 . 445-458..

Notes:

Kārkoṭaka ಕಾರ್ಕೋಟಕ (the Serpent) worships Śiva ಶಿವ at Kāśi ಕಾಶೀ, where he

has established a Kārkoṭakaliṅga ಕಾರ್ಕೋಟಕಲಿಂಗ. There also is Kārkoṭakakuṇḍa

ಕಾರ್ಕೋಟಕಕುಂಡ nearby where several other Śaiva ಶೈವ spend their time worshiping

Śiva ಶಿವ. Kārkoṭaka ಕಾರ್ಕೋಟಕ meets Viṣṇuವಿಷ್ಣು and wishes to know more about

worship of Śiva ಶಿವ. Viṣṇu ವಿಷ್ಣು expresses the merits of Śiva Ṣaḍakṣara Mantra ಶಿವ
ಷಡಕ್ಷರ ಮಂತ್ರ.

ಕಾಶೀಸ್ಥಿತಂ ಕಾರ್ಕೋಟಕಕ್ಷೇತ್ರಕಥಾನಕಂ

Kaśī ಕಾಶೀ harbors several ŚivaTīrthaKṣetra ಶಿವತೀರ್ಥಕ್ಷೇತ್ರ that are outlined in

ŚivaRahasyam saptāṃśaḥ ಶಿವರಹಸ್ಯಂ ಸಪ್ತಾಂಶಃ.

